
प्रधान मंत्री जन धन योजना के निधिकरण से संबंधित मुद्दे
71.
श्री संजय राउतः

श्रीमती शांता क्षत्रीः

क्‍या वित्त मंत्री यह बताने की कृपा करेंगे किः
(क) 
क्या प्रधान मंत्री जन धन योजना (पीएमजेडीवाई) के अंतर्गत जूझ रहे बैंकों के लिए प्रदान की 
जाने वाली धनराशि लागत से मुक्त है लेकिन लेखे की लागत वहन करने की अपेक्षा की जाती 
है;

(ख) 
यदि हां, तो 31 दिसंबर, 2017 की स्थिति के अनुसार सार्वजनिक क्षेत्र के प्रत्येक बैंक द्वारा किए 
गए व्यय का ब्यौरा क्या है; 
(ग) 
आज की स्थिति के अनुसार, कितने जन धन खाते सक्रिय और निष्क्रिय हैं; और 
(घ) 
सरकार जन धन योजना को बढ़ावा देने के लिए कौन-कौन से कदम उठा रही है?

उत्तर
वित्त मंत्रालय में राज्‍य मंत्री (श्री शिव प्रताप शुक्‍ल)
(क) और (ख): भारतीय रिजर्व बैंक के दिनांक 10.08.2012 के दिशानिर्देशों के अनुसार, लाभार्थियों के लिए पीएमजेडीवाई खाते सहित मूल बचत बैंक जमा (बीएसबीडी) खाते बिना कोई प्रभार के खोले जाते  हैं। बैंकिंग कारोबार में अन्‍य सभी खातों की तरह पीएमजेडीवाई खाते बनाए रखने में भी लागत आती है। तथापि, पीएमजेडीवाई खातों के तहत जमा बैंकों के लिए निधियों की कम लागत के स्रोत हैं जो इन खातों के रखरखाव की लागत की क्षतिपूर्ति करती है।
(ग) : दिनांक 28.11.2018 की स्थिति के अनुसार, कुल 33.38 करोड़ पीएमजेडीवाई  खातों में से 28.03 करोड़ (84%) खाते परिचालन में हैं। 
(घ) : वित्‍तीय समावेशन के क्रियाकलापों को गति देने और देश में परिवर्तनकारी बदलाव लाने के लिए सरकार ने पीएमजेडीवाई के तहत खाता खोलने हेतु इसके लक्ष्‍य को “प्रत्‍येक परिवार” से “प्रत्‍येक व्‍यक्ति” में बदलकर निम्‍नलिखित सुधारों के साथ बृहत पीएमजेडीवाई  कार्यक्रम को दिनांक 28.08.2018 से आगे बढ़ाने का निर्णय लिया है: 
(i)
5,000 रुपये के ओवरड्राफ्ट (ओडी) सीमा को 10000 रुपये कर दिया गया है। 
(ii)
2000 रुपये तक के ओडी के लिए कोई शर्त नहीं होगी। 
(iii)
ओडी प्राप्‍त करने की आयु सीमा को 18-60 वर्ष से बदलकर 18-65 वर्ष कर दिया गया है। 
(iv) 
दिनांक 28.08.2018 के बाद खोले गए नए पीएमजेडीवाई खातों के लिए नए रुपये कार्ड धारकों 
हेतु एक लाख रुपये के मौजूदा दुर्घटना बीमा कवर को बढ़ाकर 2 लाख रुपये कर दिया है। 
*****
